
Na osnovu članka/člana 18. Statuta Komore primalja/babica Hercegovačko-
neretvanske županije-kantona, Skupština Komore na sjednici održanoj dana -------
2017. godine donosi: 
 

PRAVILNIK O ODGOVORNOSTI ČLANOVA KOMORE PRIMALJA/ BABICA 
HERCEGOVAČKO NERETVANSKE ŽUPANIJE-KANTONA 

 
 
 
I OSNOVNE ODREDBE 
 

Članak/član 1. 
 
Ovim Pravilnikom uređuju se povrede dužnosti i ugleda primaljskog zvanja, mjere – 
kazne za učinjene povrede dužnosti i  ugleda primaljskog zvanja, pokretanje 
postupka za utvrđivanje povreda dužnosti i ugleda primaljskog zvanja i postupak za 
odlučivanje o povredama dužnosti i ugleda primaljskog zvanja i druga pitanja od 
značaja za odgovornost članova komore. 
 
 
II POVREDE DUŽNOSTI I UGLEDA PRIMALJSKOG ZVANJA 
 

Članak/član 2. 
 
Povrede dužnosti primaljskog zvanja su sljedeće: 
 
- kršenje etičkih principa struke utvrđenih Pravilima – Etičkim kodeksom 
primalja/babica 
- kršenje pravila i propisa ove Komora, Zakona o zdravstvenoj zaštiti, Zakona o 
sestrinstvu I primaljstvu, te ostalih važećih zakonskih akata 
 
III MJERE – KAZNE ZA UČINJENE POVREDE DUŽNOSTI I UGLEDA 
PRIMALJSKOG ZVANJA 
 

Članak/član 3. 
 
Za povrede dužnosti i ugleda primaljskog zvanja članu Komore može se izreći 
sljedeća mjera – kazna: 
- opomena, 
- javna opomena, 
- oduzimanje odobrenja – licence za samostalan rad na period od tri, šest, 
devet i dvanaest mjeseci, te na neodređeno vrijeme, 
- ograničenje rada ili  samostalnog rada u odredbenom  području stručnog 
angažiranja. 

Članak/član 4. 
 
Oduzimanje odobrenja – licence za samostalan rad članu Komore može se izreći u 
slučaju težeg kršenja etičkih principa struke utvrđenih pravilima – Etičkim kodeksom. 
 

Članak/član 5. 
 
Pri izricanju mjera zbog povreda dužnosti i ugleda primaljskog zvanja članu Komore 
uzimaju se u obzir: težina povrede i njene posljedice, stupanj odgovornosti člana 
komore, uvjeti pod kojima je povreda učinjena, raniji rad i ponašanje člana Komore i 
druge okolnosti od utjecaja za izricanje vrste mjere. 
 
 
IV POKRETANJE POSTUPKA ZA UTVRĐIVANJE POVREDA DUŽNOSTI I 
UGLEDA PRIMALJSKOG ZVANJA 
 

Članak/član 6. 
 
Tužiteljstvo je neovisan organ Komore koji se sastoji od tužitelja i zamjenika tužitelja 
komore. 
Tužitelja/tužioca  i njegovog zamjenika bira I razrješava Skupština Komore. 
Tužitelj/tužilac Komore radi po Pravilniku o pravima i odgovornostima članova 
Komore i       Pravilniku o disciplinskom postupku. 
Mandat Tužitelja/tužioca  I zamjenika traje (4) godine s mogućnošću ponovnog 
izbora,uz  uobičajenu rotaciju  na Skupštini nakon 2 godine. 
Ako iz bilo kojeg razloga tužilac ne obavlja poslove iz svoga područja 
Izvršni odbor ili član Komore koga Odbor odredi mogu privremeno preuzeti funkcije 
tužitelja. 
Postupak za utvrđivanje povrede dužnosti i ugleda primaljskog zvanja pokreće tužitelj 
komore svojim zahtjevom sudu Komore. 
Zahtjev za pokretanje postupka za utvrđivanje povrede dužnosti i ugleda primaljskog 
zvanja mora biti u pismenoj formi.  
Zahtjev sadrži podatke bitne za utvrđivanje odgovornosti člana komore. 
Tužitelj i zamjenik tužitelja komore poslove iz svoje nadležnosti obavljaju kao 
pojedinci i tijekom postupka sudjeluju u radu odgovarajućih tijela Komore. 
Zamjenik tužitelja komore radi po uputstvu tužitelja komore. 
 

Članak/član 7. 
 
Prijedlog  za pokretanje postupka za utvrđivanje povrede dužnosti i ugleda 
primaljskog zvanja tužitelju komore može dati:  
- komisija za žalbe Komore 
- svi organi  komore 
- pravosudni organi(tužiteljstvo,sud itd) 
- inspekcijski i drugi državni organi 
- zdravstvene ustanove 

Ukoliko  prijedlog  ne dolazi od Komisije za žalbe pacijenata potrebno je pribaviti  
njeno prethodno mišljenje. 
Komisija  svoje mišljenje treba dostaviti tužitelju najdalje za 15 dana. 
Ako stranka nije zadovoljna mišljenjem   komisije za žalbe pacijenata,može 
pismenom žalbom tražiti odluku Izvršnog odbora,koja je konačna. 
 

Članak/član 8. 
 
 
Tužitelj komore dužan je pokrenuti postupak za utvrđivanje povrede dužnosti i ugleda 
primaljskog zvanja u roku od petnaest dana od dobivanja prijedloga iz člana 7.  u 
pismenoj formi.  
Zahtjev za pokretanje postupka dostavlja se istovremeno: 
- članu komore protiv koga se pokreće postupak 
- Sudu Komore 
 
 
V.  ORGANI KOMORE I POSTUPAK ZA ODLUČIVANJE O POVREDAMA 
DUŽNOSTI I UGLEDA PRIMALJSKOG ZVANJA 
 

Članak/član 9. 
 
Za vođenje postupka za utvrđivanje povrede dužnosti i ugleda primaljskog zvanja 
ovlašteni su: tužitelj komore, Sud komore  i  Izvršno vijeće Komore. 
 

Članak/član 10. 
 
Sud  Komore je samostalan organ koji  ima dva člana i dva zamjenika od kojih jedan 
predsjedava svakoj sjednici,po abecednom redu,po sistemu rotacije. 
Sud bira  skupština na 4 godine,sa mogućnosti izbora za još jedan mandat. 
Članovi Suda izuzetno mogu promijeniti drugi redoslijed predsjedavanja sudom 
odlukom koju donose konsenzusom. 
Zamjenici se pozivaju kada član iz bilo koga razloga odsustvuje,jer sud treba raditi u 
punom sastavu. 
Ukoliko  predsjednik određen sistemom  rotacije ne zakaže sjednicu,predsjednik ili  
zamjenik predsjednika komore mogu pozvati članove koji su im na 
raspolaganju,odrediti predsjedavajućeg I zakazati sjednicu, 
U slučaju žalbe pacijenta na rad člana Komore predate u pismenoj formi,prethodni 
postupak vodi komisija za žalbe pacijenata,koja ako ocijeni  da je potrebno  obradi 
slučaj i predaje ga tužitelju. 
Sud  iz stava 1.  ovog člana odlučuje o odgovornosti člana komore na osnovu 
postupka koji je vodio i izriče odgovarajuću mjeru.  
     
 
 
 
 



 
 

 036 336 002 | komoraprimalja.babica@gmail .com | www.primalje-babice.ba 
 

Adresa: Klinika za ginekologiju i porodništvo SKB Mostar Kr. Tvrtka bb. 88000 Mostar 
Račun: 3381302246902963 UniCredit Bank d.d. Kardinala Stepinca b.b. Mostar 

Članak/član 11. 
 
Sud Komore je  dužan je sprovesti postupak kada je podnijet zahtjev za pokretanje 
postupka od strane  tužitelja. 
Drugosepeni postupak vodi Izvršni odbor Komore. 
Ako stranka smatra da je povrijeđen postupak, može podnijeti  žalbu Skupštini. 
 

Članak/član 12. 
 
Predsjednik Suda (koji je na redu po sistemu rotacije) upoznaje se sa zahtjevom za 
pokretanje postupka neposredno po njegovom prijemu i odlučuje da li je potrebno 
sprovesti prethodni postupak odnosno prethodne radnje, izviđajne radnje i 
prikupljanje dokaza. 
Predsjednik  može sam sprovesti prethodni postupak. 
 

Članak/član 13. 
 
Predsjednik Suda zakazuje sastanak  Suda povodom zahtjeva za pokretanje 
postupka poslije provedenog prethodnog postupka ,odnosno odmah po prijemu 
zahtijeva za pokretanje postupka , ako ocijeni da nije potrebno provoditi prethodni 
postupak. 
 

Članak/član 14. 
 
Poziv za raspravu pred Sudom mora se članu komore i drugim sudionicima dostaviti 
najkasnije pet dana prije dana određenog za raspravu. 
Poziv sadrži predmet i vrijeme sastanka Suda, kao i u kojem se svojstvu neko poziva. 
 

Članak/član 15. 
 
Rad Suda je javan za članove komore. 
Sud može donijeti odluku o isključivanju javnosti. 
 

Članak/član 16. 
 
Na sastanak Suda pored članova disciplinske komisije poziva se tužitelj komore, član 
komore protiv koga je pokrenut postupak, a  ako je to potrebno svjedoci i vještaci 
(članovi Komore) koji mogu pomoći u utvrđivanju odgovornosti člana komore. 
 

Članak/član 17. 
 
U disciplinskom postupku član komore protiv koga je pokrenut postupak ima pravo 
uzeti branioca. 
Branilac iz stava 1. ovog člana može biti svako lice koje član komore angažira. 

Članak/član 18. 
 
Prije početka rasprave predsjednik Suda utvrđuje da li su prisutna sva pozvana lica. 
Ako na raspravu nije došao član komore protiv koga je pokrenut postupak, koji je 
uredno pozvan, a izostanak nije opravdao, rasprava se može održati i bez njegovog 
prisustva. 
Ako na raspravu Suda nisu došli pozvani članovi Suda, kao i član komore protiv koga 
je pokrenut postupak, a ne postoji dokaz da im je poziv uručen odnosno ako su 
opravdano spriječeni da se odazovu, rasprava se odlaže. 
Na raspravi Suda nije obavezno prisustvo tužitelja komore i ista se može održati i bez 
prisustva tužitelja ako predsjednik Suda odluči da se održi rasprava. 
Odluka o odlaganju rasprave odnosno o njenom održavanju bez prisustva člana 
komore protiv koga je pokrenut postupak unosi se u zapisnik. 
Kada se rasprava odlaže određuje se dan i sat rasprave i to saopćava prisutnim 
licima ili se rasprava naknadno zakazuje. 
 

Članak/član 19. 
 
Rasprava pred Sudom počinje čitanjem zahtjeva za pokretanje postupka poslije čega 
se poziva član komore, protiv koga je pokrenut postupak da iznese svoju odbranu. 
Svjedoci daju svoju izjavu poslije člana komore protiv koga je pokrenut postupak.  
Ako je potrebno može se izvršiti suočenje člana komore protiv koga je pokrenut 
postupak i svjedoka. 
Poslije svjedoka saslušavaju se vještaci ,ako ih ima, i čitaju spisi, dokumenta i izjave 
svjedoka koji nisu prisutni sastanku disciplinske komisije. 
Na kraju se poziva i član komore protiv koga je pokrenut postupak da iznese završnu 
odbranu i tužitelj komore da iznese završnu riječ ,ako je isti prisutan. 
Ako sastanku Suda prisustvuje branilac člana komore isti ima pravo da sudjeluje u 
toku čitavog postupka. 
 

Članak/član 20. 
 
Predsjednik i članovi Suda, tužitelj komore, branilac člana komore i druga lica mogu u 
toku rasprave pred Sudom po odobrenju predsjednika Suda postavljati pitanja članu 
komore protiv koga se vodi postupak, svjedocima i vještacima u predlaganju novih 
dokaza. 
Predsjednik diktira u zapisnik odgovore na postavljena pitanja. 
 

Članak/član 21. 
 
Rasprava pred Sudom, ako je potrebno, može se prekinuti i nastaviti na sljedećem 
sastanku. 
 

Članak/član 22. 
 
Poslije završne odbrane člana komore protiv koga se vodi postupak i završne riječi 
tužitelja predsjednik Suda proglašava da je rasprava zaključena. 

Članak/član 23. 
 
Sud poslije zaključenja rasprave donosi odluku o odgovornosti člana komore. 
Odluka se  donosi bez prisustva stranaka. 
Sud može donijeti jednu od sljedećih odluka: 
1. obustaviti postupak 
2. osloboditi člana komore od odgovornosti 
3. izreći odgovarajuću mjeru – kaznu 
 
 

Članak/član 24. 
 
Odluka iz prethodnog člana naročito sadrži: 
- uvod (organa koji je donio odluku, sastav, predmet rasprave, po čijem 
zahtjevu, kad je rasprava održana i kad je odluka donijeta) 
- dispozitiv (kome je i koja mjera – kazna izrečena, odnosno da li je član komore 
oslobođen od odgovornosti ili je obustavljen postupak) 
- obrazloženje (koje su činjenice utvrđene i na osnovu kojih povreda se član 
komore proglašava krivim, u čemu se sastoji povreda dužnosti i ugleda primaljskog 
zvanja, olakšice i otežavajuće okolnosti koje je disciplinska komisija uzela u obzir 
prilikom odlučivanja i druga potrebna obrazloženja) 
- pouka o pravnom lijeku 
 
 

Članak/član 25. 
 

Član komore protiv koga se vodi postupak ima pravo tražiti izuzeće predsjednika ili 
pojedinog člana Suda s tim što je dužan navesti razloge. 
O zahtjevu za izuzeće odlučuje Izvršni odbor odmah po postavljanju zahtjeva. 
 

Članak/član 26. 
 
Odluka Suda donosi se većinom glasova članova vijeća. 
 

Članak/član 27. 
 
Odluka o odgovornosti člana komore protiv koga je vodjen postupak saopćava se 
članu komore neposredno poslije donošenja. 
Ako se odluka o odgovornosti člana komore ne može donijeti odmah disciplinska 
komisija može odložiti donošenje odluke najviše za pet dana, a o zakazivanju novog 
sastanka obavještava člana komore koji ima pravo da prisustvuje sastanku prilikom 
donošenja odluke,osim glasanja. 

Članak/član 28. 

 
Odluka o odgovornosti člana komore dostavlja se članu komore u pisanoj formi u 
roku od deset dana od dana donošenja. 
Odluka o odgovornosti člana komore dostavlja se i tužitelju komore. 
 

Članak/član 29. 
 
Protiv odluke Suda član komore protiv koga se vodi postupak i tužitelj komore imaju 
pravo podnijeti žalbu  Izvršnom odboru u roku od petnaest dana od dana prijema 
odluke. 
 

Članak/član 30. 
 
Izvršni odbor  dužan je da donese odluku po podnesenoj žalbi na odluku disciplinske 
komisije najkasnije u roku od trideset dana od dana podnošenja žalbe. 
 
Izvršni odbor može odlučiti: 
- da usvoji žalbu člana komore i oslobodi istog od odgovornosti 
- da usvoji žalbu člana komore i istom izrekne blažu mjeru – kaznu 
- da usvoji žalbu tužitelja komore i izrekne članu komore strožiju mjeru – kaznu 
- da usvoji žalbu člana komore i predmet vrati disciplinskoj komisiji na ponovno 
odlučivanje 
- da usvoji žalbu tužitelja komore i predmet vrati disciplinskoj komisiji na 
ponovno odlučivanje 
- da odbaci žalbu člana komore zbog neblagovremenosti 
- da odbaci žalbu tužitelja komore zbog neblagovremenosti 
- da odbije žalbu člana komore i potvrdi odluku Suda. 
- da odbije žalbu tužitelja komore i potvrdi odluku Suda 
- da obustavi postupak 
 
 

Članak/član 31. 
 
Izvršni odbor  odluku povodom žalbe donosi većinom prisutnih članova. 
Odluka Izvršnog odbora povodom žalbe dostavlja se u pisanoj formi članu komore i 
tužitelju komore najkasnije u roku od deset dana od dana donošenja. 
Ako je žalbu podnio član komore, Izvršni odbor ne može izreći strožiju mjeru – kaznu 
od one koju je izrekao Sud 
 

Članak/član 32. 
 

Ukoliko stranka smatra da je povrijeđen postupak,može se žaliti Skupštini Komore. 
Skupština donosi odluku na prvoj narednoj redovnoj sjednici većinom prisutnih  
delegata. 

Članak/član 33. 

 
Izrečene mjere – kazne za povrede dužnosti i ugleda primaljskog zvanja članu 
komore moraju se izvršiti u roku od trideset dana od dana konačne odluke. 
Mjera – kazna, opomena izvršava se saopćavanjem iste članu komore i tužitelju 
komore. 
Mjera – kazna, javna opomena izvršava se isticanjem iste na oglasnoj tabli komore i 
njenim objavljivanjem u glasilu komore. 
Mjera – kazna, oduzimanja odobrenja za samostalan rad ili ograničenja  rada 
izvršava se dostavljanjem odluke i donošenjem konačnog rješenja predsjednika 
komore o oduzimanju odobrenja  za samostalan rad  ili ograničenja obima rada: 
članu komore , tužitelju komore, ministarstvu i nadležnoj zdravstvenoj ustanovi. 
 
 

Članak/čan 34. 
 
O izrečenim mjerama – kaznama zbog povrede dužnosti i ugleda primaljskog zvanja 
člana komore vodi se evidencija u komori. 
Mjera – kazna, opomena i javna opomena, briše se iz evidencije istekom roka od 
dvije godine a mjera – kazna oduzimanja  ili ograničenja odobrenja za samostalan 
rad briše se iz evidencije istekom roka od tri godine od dana izvršenja. 
 
 
VI PRELAZNE I ZAVRŠNE ODREDBE 
 

Članak/član 35. 
 

Ukoliko iz bilo kojih razloga  Sud komore ne funkcionira i ne može donositi 
odluke,njegovu funkciju preuzima Izvršni odbor,u tom slučaju  drugostupanjski organ 
je Skupština komore. 
Svi podnesci,prijedlozi,zahtjevi i odluke vezani za ovaj pravilnik  obavezno se 
protokolira u Protokolu Komore. 
Odredbe Poslovnika o radu skupštine, drugih organa i komisija komore primjenjuju se 
i na rad tužiteljstva komore i  suda komore  ako nisu u suprotnosti s odredbama ovog 
pravilnika. 
 

Članak/član 36. 
 
Ovaj Pravilnik stupa na snagu danom usvajanja na Skupštini Komore.  
 
 

PREDSJEDNIK KOMORE                                          PREDSJEDNIK SKUPŠTINE 


